
Tmatak ni rnaaw

Empprngaw tqiri liwas mkan nhapuy gbiyabn ka kingal ruwan sapah
Walis.

Rmngaw ka tama, Walis 10 hngkwasan su da, naa su prajing smluhay
knkla tmatak da.

Rmngaw ka Baki, “ brah gqmyux o saa ta miying saw dxgal ttakun, rngii
ta kingal dxgal ka phmaun ta krig ni djima. ” ida ki rmdax ka karat,
mkleelug miying dxgal hrus mningu ttakun ka baki, pssryuxaw ta mhuma
sari, sgmu, bunga ni tmukuy masu. Smqit ghuni ka dsnaw, kuyuh o muda
msusu dxgal kiya.

embiyax ka sbgihur do ini bi biyaw tgaluk isil dxgal ka tahut, gpuruh
ranag kana ka rnaaw, nhari bi miyah mhing tahut kana dha. Rmngaw ka
baki, ““ Imaung tntakan siida,dai smmalu lahang kana kana ka mtqiri dxgal
daun Imaung han,ungat bgihur aji uri o0 mquri inu ka sbgihur o paah hiya ka
udalmaung, mtleetu nlowman ka dxgal do, dai kmari ka msngari gamil
ghuni,spuui btunux gmutu maa gnisi,saw aji mha mssunu ka dxgal.maaragu
ka ghuni o ngali sapuh dxgal kida. ”

Mskuy keeman 12 idas, mspi bhgay huda bhgay ka baki, nii o malu bi

bi spi, pnegkla mha htngay lala nngalan ugun ka nii msa.. Mseupu tmabun
dxgal kana ka dha, tmukuy ni gmpah, kmlawa “ utux masu nbaqu ” ni duma
saw nhuma uqun, Mubung mtalux bi hidaw rbagan,msgglung mhada saw
purah ka seysay masu nbaqu,mdka saw ga rmgrig nyupah bgihur.mtbiyax bi
dmuuy btug kmtuy musa nbaqu ka kykuyuh Truku alang ni mtbiyax bi
psramal msinaw sinaw masu nbaqu ka kykuyuh Truku alang da.Muda
mqaras lala nngalan uqun, knlwaan utux tmninun. Mhada ka masu nbaqu do
dmuuy btug ka kykuyuh mqggaras musa kmtuy masu nbaqu da.; dsun dha
sapah kncian dha ka masu nbaqu o ini dha bi phdagi ngangut ni psbhurun
dha pdngu pswiwil sbsuk rpun han, babaw mdngu do kika hana dha psaun
rpun smku da.

Hana 10 hngkwasan na ka Walis embahang saw nii snruan baki ka
kndsan Tmatak gmpahan ni rnaaw do hana mkla aji msleexan ni mkrbuk bi

ka kndsan saw nii, asi ka nigan knkla ka kndsan saw nii uri.

